
vinnuligum framburði í 
Føroyum.

– Atlantic Fair hevur 
undanfarin ár lukkast sera 
væl, og eg eri sannførdur 
um, at stevnan enn einaferð 
fer at skapa grundarlag fyri 
vøkstri í okkara vnnulívi, 
segði Kaj Leo Holm Johanne­
sen.

– Stóra náttúruríkidømið 
hevur verið við til at skapa 
okkara vælferð og framburð, 
og tað fer framhaldandi at 
verða ein ein avgerandi part­
ur av búskapinum í okkara 
parti av heiminum, segði 
løgmaður.

Fyrilestrar
Atlantic Fair er opin í tríggjar 
dagar. Stevnan lat upp týs­
morgunin og letur aftur hós­
dagin klokkan 16.00. 

Umframt framsýnarar 
og mongu óformiligu møgu­
leikarnar at hittast og práta, 
verða eisini fleiri fyrilestrar 
hildnir á stevnuni. 

Týsdagin helt Johan Dahl, 
landsstýrismaður, fyrilestur 
um framtíðina hjá maritimu 
vinnunum, og Tróndur 
Djurhuus, stjóri og rithøv­
undur, hevði fyrilestur við 
heitinum »Mitt í maritima 
mekka«.

Aðrir fyrilestrahaldarar 
– eitt nú Sunvard Joensen, 
Jens Meinhard Rasmussen, 
Martin Frederiksen og 
Mouritz Mohr – verða á 
skránni í dag og í morgin. 

Fyri tveimum árum síð­
ani vitjaðu góð 4500 fólk á 
Atlantic Fair, og roknað verð­
ur við, at hetta talið kann 
verða hægri í ár, nú stevnan 
hevur fingið breiðari mál­
bólk.

altjóða maritim stevna í Klaksvík

Fleiri enn 170 fram­
sýnarar eru við á 
Atlantic Fair í ár

Atlantic Fair er í tríggjar 
dagar og letur aftur 

seinnapartin hósdagin

